
Аннотация. 
Рассматриваются юмористические и сатирические произведения Х. Ашинова 

с целью исследования тематических особенностей, жанровых форм и структурно-
стилевых особенностей рассказов писателя. Выявляются такие особенности про-
зы, как эволюция жанровых форм юмористического и сатирического рассказа, 
особенности авторского психологизма и лирического осмысления действитель-
ности. Жанрово-стилистический и сравнительно-типологический методы, ис-
пользуемые в работе, помогают анализировать творчество писателя в контексте 
художественно-эстетических исканий адыгейской литературы и сделать выводы 
о роли и значении юмора и сатиры в развитии национальной прозы. Результаты 
исследования способствуют более полному пониманию, помогают осмыслить 
особенности юмора и сатиры в рассказах Х. Ашинова.  Результаты могут быть 
использованы при изучении истории адыгейской литературы ХХ века, а также 
написании различных учебных пособий.

Abstract.
The humorous and satirical works of Kh. Ashinov are considered in order 

to study the thematic features, genre forms and structural-style features of the 
writer’s stories. Such prose features as the evolution of genre forms of humorous 
and satirical storytelling, features of author’s psychology and lyrical understanding 
of reality are revealed. Genre-stylistic and comparative-typological methods used 

in the work help analyze the writer’s work in the context of artistic and aesthetic 
searches of Adyghean literature and draw conclusions about the role and significance 
of humor and satire in the development of national prose. The study makes it possible 
to include material in university lecture courses in Adyghean literature.

comparisons

ТхакIо пэпчъ ежь илъэгъо 
гъэнэфагъэкIэ литературэм хэ-
хьэ, чIыпIэ гъэнэфагъэ щеубыты. 
Рассказ тхынымкIэ адыгэ лите-
ратурэм анахь гъэхъэгъэ инхэр 
щызышIыгъэр Iэшъынэ Хьаз-
рэт. «Рассказ тхын лъэныкъомкIэ 
Iэшъынэм гъэхъагъэу ышIыгъэр 
Темыр Кавказ литературэми къы-
щэлъагъо, а жанрэмкIэ тхэхэрэм 
апэ имытмэ ауж къинэрэп» [1].  Ащ 
ирассказхэм адыгэ прозэм игъу-
напкъэхэм жанрэмрэ стилымрэ  
алъэныкъокIэ зырагъэушъомб-
гъугъ, сэмэркъэу дахэ къыхалъ-
хьагъ. Iэшъынэм ирассказхэм 
лъэпкъ лирическэ прозэм хахъо 
рагъэшIыгъ, адыгэ литературэм 
зиIахьышIу хэзылъхьэгъэ тхакIу.

Рассказ заулэ дэтэу тхылъ 
мыиныщэу «Зэгъогогъухэр» 
(1956)  зыфиIорэр Iэшъынэм 
къыдегъэкIы. Мыщ къыдэхьэгъэ 
рассказхэр къуаджэм илэжьэкIо 
цIыфхэм яхьылIагъэх, зы нэбгырэ 
ищыIэныгъэ щыщ хъугъэ-шIагъэ 
горэм къешIэкIыгъэ къэбархэу 
гъэпсыгъэх, сэмэркъэу шъэбагъэ 
зыхэлъ тхыгъэх. Мамый Р. етхы: 
«Х. Ашинов строит свои простые, 
прозрачные сюжеты с опорой на по-
этическую идею, на мягкий юмор…В 
первом сборнике «Спутники» (1956), 
в основе которых обычная жизнь и 
обычные взаимоотношения молодых 
людей» [2: 55]. Нэужым Iэшъынэ 
Хьазрэт итхакIэ нэшэнэ шъхьаIэу 
фэхъугъэ гуфэбэгъэ-шъэбэгъэ-сэ-
мэркъэу къэIотакIэм иублапIэу 
мы тхылъыр хъугъэ.  Лирическэ 
гурышэ дахэу, к1энэк1элъэ-сэмэр-
къэу шъабэу Iэшъынэм итхыгъэ-
мэ ахэлъым икъэкIуапIэр тхакIом 
игущыIэхэм нафэ къытфашIы. «Сэ 
художественнэ литературэм сыгу 
рихьэу лъэныкъуитIу иI, – етхы 

ащ, – лирикэмрэ сатирэмрэ.  «Сэ-
мэркъэур шъыпкъэм илIыкIу» 
зэраIоу, идейнагъэм дакIоу сэ-
мэркъэурэ гуфэбэныгъэрэ зы-
хэмылъ рассказым щыугъакIэ 
кIэмылъ фэдэу къысщэхъу» [3: 244]. 
Лъэпкъым ишэн-зэхэтыкIэхэм, 
изекIокIэ-гупшысэхэм, ишIыкIэ-
гъэпсыкIэхэм цIыфхэм гуп-
чэр зыщаубытырэ къэIотэкIэ 
рэхьатых Iэшъынэм  ытхыгъэ 
произведениехэр. 

Рассказэу «ХьакIмафэ итхьачэт» 
(1956)  зыфиIорэм герой шъхьаIэр 
кIэнэкIалъэ ышIызэ, мылъкуп-
сым, нэепсыем иобраз Iэшъынэм 
къегъэлъагъо. IэпэIэсэныгъэ хэлъ-
эу тхакIом аркъкIэ, тхьачэткIэ, 
тхьагъэпцIыгъэкIэ ифедэ 
зэшIозыхын зимурадыгъэм зи 
къызэрэдэмыхъурэр рассказым 
къыщегъэлъагъо. ХьакIмафэ 
тэнэ цIыкIу горэ иIагъ. Ау танэр 
чэм лъэпкъ дэгъугъэп. Мафэ го-
рэм чэм Iэхъогъур ядэжь къыбли-
фыжьзэ, чэм лъэпкъышIоу, тэнэ 
гъожь цIыкIоу ахэтыр ищагу къы-
дигъэзыхьагъ. «Сымаджэ хъугъэ, 
– ыIуагъ ХьакIмафэ, – тадэжьы 
нахь сыщегугъун» [4: 23]. Ащ ыуж 
зыгорэм къырагъэкIи, Исхьакъ-
рэ ХьакIмафэрэ зэфэгубжыгъэх. 
ГущыIэм хэтэу «бгъодэкI  ащ, а о 
зыфапIорэр къыбдэхъущтэп!» [4: 
23] – Исхьакъ ыIуагъ. ХьакIмафэ 
игухэлъ чIэгъчIэлъхэр Исхьакъ 
къышIагъэу къыщыхъугъ. Ыжэ 
зэрэзэтригъэлъхьащтым пае Ис-
хьакърэ Хьарунэрэ ыдэжь ригъ-
эблэгъагъэх ыхьакIэнхэу.  Пчы-
хьэм ехъулIэу ахэр къэкIуагъэх, 
Iанэри хьазырыгъ. Дэгъоуи щы-
сыгъэх, шхагъэх, ешъуагъэх. 
ХьакIмафи зыкIи тхьэмэтагъор 
зыIэкIитIупщыщтыгъэп. Тхьачэтри 
гъунэм нагъэсыгъ. ОшIэ-дэмышIэу 

Хьарунэ къэтэджыгъ. Тхьашъуегъ-
эун, тибысымых, тэ тыкIожьын, 
зифэпэжь фежьагъ. Исхьакъи къэ-
тэджыжьыгъ. ХьакIмафи щтагъ-
эу къэтэджыгъ. «Шъыдэу шIэха 
адэ? ШIэхы, неущы комиссиер 
къэкIощт, зыфэтымыгъэхьазы-
ры хъущтэп, – Хьарунэ къыIуагъ. 
ХьакIмаф танэр нахьышIуIо хъу-
жьыгъэмэ пчэдыжьым фермэм къэ-
щэжь,  – еIошъ унэм екIыжьых. 
Шъузэрэщымысыгъэр сыдэу игъуад-
жэ хъугъэ шъыу…» [4: 24] – хьакIэмэ 
акIэлъиIозэ ыгъэкIотэжьхи, унэм 
губжыгъаеу къихьажьыгъ. Джащ 
фэдэ шъорышIыгъэр ыумысызэ 
Iэшъынэм ышъхьэшыгу къыре-
хы, угу къыбдеIэу удегъэхьащхы, 
уегъэумысы.

Сборникэу «Нэфын» (1958)  
зыфиIорэм сатирэм чIыпIэшхо ще-
убыты. Анахьэу ар къызхэщырэр 
«Кукуу», «ТIокIищырэ бгъурэ» 
зыфиIорэ рассказхэр ары.  Шъхьахы-
нагъэр, жъалымыгъэр, нэе-псыягъ-
эр, пцIыусыныр къызэрэIуихыщт 
образхэр екIухэу тхакIом егъэпсых. 
Пщышъэокъо Елмыз, Къоцэжъ-
ыкъо Тыу мыхъунэу къахафэхэрэр 
шъхьэихыгъэу къырегъэлъэгъукIы. 
«Кукуу» зыфиIорэ рассказым хэт ге-
роеу Пщышъэокъо Елмызэ кукуум 
фэдэу, егъашIэм нэбгъо шIыгъахэм 
ешэзэ, гъашIэр къыхьыгъ. Нэшъ-
укъуае ишъуз-кIалэ къыдинагъ, 
Пэнэжьыкъуае ишъузыгъэр дэс. 
Джы ар Гощэфыжь  хэс. Ащ иIэр 
зиухыкIэ мыщи дэкIыжьыщт. Ягъ-
унэгъу Хьамарэ зэриIуагъэу, Го-
щэфыжь илъэс пчъагъэм ыугъо-
игъэр Елмызэ чапычэу щымыхъоу 
решъу. КIымэфэ реным Елмызэ зы-
пари ышIагъэп, латыу ягъунэгъумэ 
адэжь зэрэщещIэщтыгъэр умылъ-
ытэщтмэ. Ау чэт-тхьачэтэу Гощэ-
фыжь иIэр гъунэм фифыгъ. Чэмым 
кIэс танэри ыщи костюм къыщэ-
фыгъ, гъончэдж лъэпэ кIакоу къыз-
дахьэм щыгъыгъэри зыщихы-
жьыгъ. Елмызэ пшIэжьынэу щытэп 
зыкъызэтырегъэпсыхьэшъ, адыгэ 
пэIо шIуцIэр къуащэу тесэу щагум 
къыдэкIы. Ар аущтэу къыдэкI къэс 
«Хьэмарэ «кукуур» къэлъэгъуагъ» 

еIошъ кIэлэцIыкIумэ ареIо, ыкIи 
кIэлэцIыкIухэр къыкIэлъыджэхэзэ 
къыдэкIы. Елмызэ Гощэфыжь 
риIощтыгъэ яIэр зэкIэ ащэжьы-
нышъ къалэм кIожьынхэу, гуа-
щэм фэдэу ыIыгъынэу. «Ащ нэIосэ 
дэгъоу щысиIэр бэ! Мыщ зэкIэри 
щысипыих…» [5: 55] – ыIощтыгъэ 
Елмызэ. Ащ зэриIорэм фэдэ дэдэу 
ипыйхэпщтын, ау екIэнакIэхэр 
– шъыпкъэ? Щагумэ къаблэкIы 
хъумэ, кIэлэцIыкIухэр куку-ку-
куу! – аIозэ кIэлъыджэщтыгъэх. 
КIэкIэу пIощтмэ ыцIэм фэдэр 
ышъхь. Джаущтэу Iэшъынэм зылI 
икъэбар лакъырд ыш1ызэ танэIу 
къыригъэуцуагъ.

 «Къалэм дэс» (1962) зыфиIорэ 
рассказыр къызтегущыIэрэр еры-
уаджэу, мыпсэу-мылажьэу Бэш-
хэмыкъо Сэфэр. Къалэм дэс, шъу-
зым зыригъэIыгъын ыгу хэлъ. 
Шъуз, кIалэ иIэ пэтызэ мэпсэлъ-
ыхъошъ хэт. «Хъущтыр джыри 
сымышIэу шъузыр стIупщыжьымэ, 
хэт гыкIэщт, пщэрыхьащт? 
ЫпэрапшIэу къэсщэщтым гущыIэ 
шъыпкъэ кIэлъырысхыхэн фае» 
[6: 183] – еIо а лIы псэлъыхъом… 
Джаущтэу мыпсэу-мылажьэм ио-
браз тхакIом къеты. Непэрэ мафэ-
ми Бэшхэмыкъо Сэфэр афэдэхэм 
щыIэныгъэм тащыIокIэ. 

«ГушIуапкI», «Тхьаматэм иу-
нэкъощ», «Сыд фэдиз тIихыщта?» 
зыфиIорэ рассказхэм ахэт геройхэу 
Чэрымэ, Дадыхъу, Хьамзэт афэ-
дэхэу былым угъоиным щэхъурэ 
напэ зимыIэхэм угу ащигъэкIын 
ылъэкIэу тхакIом къэIотэкIэ амал 
къегъоты. ГущыIэ щэрыохэр бэрэ 
егъэфедэх, ахэр гум къенэжьых, 
Iофыгъоу тхакIор къызтегущыIэрэр 
нахь IупкIэу уапашъхьэ 
къырегъэуцо. 

Iэшъынэм ирассказхэр 
щыIэныгъэм илъэныкъуабэхэр 
къызэлъызыубытырэ шъыпкъагъэ 
зыхэлъ произведениех. КъыIуатэрэр 
IупкIэу къыреIотыкIы, къыгъэлъ-
агъорэр нафэу къырегъэлъэгъукIы. 
Iэшъынэ Хьазрэт ирассказхэм худо-
жественнэ лъэгэпIэ инхэр аIыгъых 

– тхакIом щхэнэу зекIорэ цIыфым 
удигъэхьащхын закъор арэп пшъэ-
рылъэу ыштэрэр; узыдэхьащ-
хырэ цIыфым, хъугъэ-шIагъэм 
щыIэныгъэм лъэпсэшхо зэрэщау-
бытырэр тхакIом щыгъупшэрэп. 
Арышъ, юмор зыхэлъ рассказхэу 
Iэшъынэм ытхыгъэхэр «рассказ 
псаух», нэмыкIэу къэпIон хъумэ, ге-
роим ищыIэныгъи, игупшысакIи, 
изекIо-шIык1эхэри икъоу  къетых, 
кIэкIэу, къэбар Iотэгъэ цIыкIум 
къыщымыуцоу. 

Шъхьэлэхъо А. мырэущтэу етхы: 
«Iэшъынэ Хьазрэты итхэкIэ-шIыкIэ 
гъэнэфэгъагъэ хэлъ: щыIэныгъэ 
лъэныкъоу къыгъэлъагъорэмрэ 
идейнэ-художественнэ пшъэрылъэу 
зыфигъэуцужьырэмрэ ялъытыгъэу 
ипроизведение мэкъэмэ гъэнэфагъэ 
кIилъхьэзэ, произведение купхэр 
сэмэркъэушхокIэ ушъагъэх, адрэ-
хэм – сэмэркъэухэм хэкIэу лакъыр-
дым нэсэу щхы макъэр къахэIукIы, 
ящэнэхэрэм – гурышэ-гупшысэ 
шъабэм, цIыфыгу къаргъом яолъэ 
макIэ ащызэхэошIэ» [7: 283]. 

Тхылъхэу рассказхэр зыдэт-
хэм – «Зэгъогогъухэр» (1956), «Нэ-
фын» (1958) «Гъэтхэ пчыхьэхэр» 
(1962) – Iэшъынэм итхэкIэ-шIыкIэ, 
истиль дэгъоу къахэщыгъ: лири-
ческэ гуфэбэныгъэр, сэмэркъэур, 
цIыфым ыгу ихъыкIырэр, иIэкIоцI 
дунай къызэIухыгъэныр. ТхакIом 
анахьэу ынаIэ зытыридзэрэри ипо-
этикэ инэшэнэ шъхьаIэхэри къэлъ-
эгъуагъэх. Пэнэшъу Уцужьыкъо 
зэритхырэмкIэ, «Iэшъынэр тэрэз 
шъыпкъэу щыт фактым, хэгупшы-
сыхьагъэу къыхихыгъэ деталым 
акIэрыкIызэ, образым шъыпкъагъэ 
хэлъхьэгъэным факIо. Ау а охътэ дэ-
дэм ащ щегъэзые узэреплъынымкIэ 
шъыпкъагъэ зыхэлъ хъугъэ-
шIагъэхэр зэкIэлъыкIоу къэгъ-
элъэгъогъэнхэр. ЩыIэныгъэм 
иявлениехэм ащыщэу къахи-
хырэр нахьыбэрэмкIэ гупшысэ 

шъхьаIэр къызэIухыгъэнымкIэ 
анахь зишIуагъэ къезыгъэкIын 
зылъэкIыщтыр ары. Мыщ дэ-
жьым писателым сюжетыр 
зэрищыкIагъэм тетэу ыпэкIэ 
зэрэлъыкIуатэрэр, ащ къы-
хэфэрэ хъугъэ-шIагъэхэм 
язэкIэлъыкIуакIэ зэщегъакъо, 
зэкIэ компонентхэр зыфигъэIоры-
шIэхэрэр персонаж шъхьаIэм ыгу 
изытет зэрэхъурэр къэгъэлъэгъ-
огъэныр ары» [8: 284]. ЦIыфыр со-
циальнэ щыIакIэм зэрепхыгъэр, ащ 
реалистическэу уекIолIэн зэрэфаер 
щымыгъупшэ ми, Iэшъынэм ана-
хьэу ынаIэ зытыригъэтырэр поэти-
ческэ амалхэр нахь игъэкIотыгъэу 
зэригъэфедэнхэр, ишэн 
гъэпсыкIэкIэ къызэрыкIоу щымыт 
героим ипсихологие куоу къыгъ-
элъэгъоныр ары. Композицием 
ылъэныкъокIэ зэкIэупкIагъэхэу, 
тхак1ом  игущы1э, ижэбзэ щэрыо 
афоризмэр къябэк1ы. 

Эпическэ сюжет кIэкIыр 
зылъэпсэ рассказ цIыкIухэр зы-
дэт сборникхэу «Зэгъогогъухэр » 
(1956), «КIымафэми шыблэр мао» 
(1957), «Нэфын» (1958) зыфиIохэу 
я 50-рэ илъэсхэм Iэшъынэм 
къыдигъэкIыгъэхэм лирическэ про-
зэм иамалхэм тхакIор зэралъыхъ-
угъэр, гуфэбэныгъэ къэIотакIэр ащ 
зэриушэтыгъэр къахэщы. Iэшъынэм 
литературэм щишIыгъэ иапэрэ лъэ-
бэкъухэм къахэщыгъ сэмэркъэур 
нэшэнэ шъхьаIэ зэращыхъугъэр. 
ЩыIэныгъэм мыхъунэу къыхафэ-
хэрэр кIэнэкIалъэ ышIызэ итхыгъэ-
хэм къащигъэлъэгъуагъ.

Iэшъынэ Хьазрэт ирассказ-
хэр щыIэныгъэм къыхэхыгъэ  
сурэтхэу щытых.  Лъэпкъым 
ишэн-зэхэтыкIэхэм, ишIыкIэ-
гъэпсыкIэхэм, ахэмэ язехьэкIо 
цIыфхэм гупчэр зыщаубытырэ 
къэIотэкIэ рэхьатыр лъэуж шъхьаIэ 
зыщыхъугъэ произведениех 
Iэшъынэм ытхыгъэхэр. 

